
Ogetu: Bonus disàgiu econòmicu (SGATE): dae su 2021 po atzèdiri 

bastat sceti s'ISEE 

 

A partiri de su 1° de gennàrgiu 2021 is bonus sotzialis po disàgiu 

econòmicu ant a essi reconnotus automaticamenti a is 

tzitadinus/nùcleus familiaris ca ndi tengant deretu. 

Dd’at istabiliu su Decretu Lei de su 26 de ladàmini 2019 n. 124, 

cunvèrtiu cun modificatzioni de sa Lei de su 19 de Nadale 2019, n. 157. 

Duncas de su 1° de gennàrgiu 2021, is tzitadinus no ant a depi prus 

presentai domanda me is Comunua o is CAF po otenni is bonus po 

discumbèniu econòmicu in relata a sa frunitura de energia elètrica, de 

gas naturali e po sa frunidura ìdrica. A is tzitadinus/nùcleus familiaris 

chi tengant deretu ant a essi donaus automaticamenti (chentza 

necessidadi de presentai domanda) is sighentis tipologias de bonus: 



- Su bonus elètricu po su disàgiu econòmicu 

- Su bonus gas 

- Su bonus ìdricu 

No at a essi in tamis donau automaticamenti su bonus po disàgiu 

fìsicu, ca at a sighiri at essi gestiu de is Comunus e/o CAF. Po otenni is 

bonus po disàgiu econòmicu, duncas, at a essi bastanti preguntai 

s’atestatzioni ISEE. Chi su nùcleu familiari at a torrai me is 

cunditzionis chi donant deretu a su bonus, s'INPS, in cunformidadi a 

cantu prevìdiu de sa lei asuba de sa privacy, at imbiai is datus 

netzessàrius a su Sistema Informativu Integrau (SII), gestiu de sa 

sotziedadi Acuirenti Ùnicu, ca at a providi a agrugai is datus arricius 

cun cussus in relata a is frunituras de eletricidadi, gas e àcua, 

cunsentendu s’erogatzioni automàtica de su bonus a is chi tengant 

deretu. Po s’atzesu a su bonus po disàgiu fìsicu, nudda mudat de su 1° 

de gennàrgiu 2021: is sogetus chi s’agatint in gravis cunditzionis de 

saludi e ca imperint amànius eletromedicalis ant a depi sighiri a fai 

pregunta me is Comunus e/o is CAF delegaus. Si pretzisat ca is bonus 

in cursu de erogatzioni a su 31 de Nadale 2020 ant a sighiri a essi 

donaus segundu is maneras can nci funt oi. Po donnia àtera 

informatzioni o crarimentu e po arriciri assistèntzia est possìbili 

cuntatai su Call Center SGAte a su Nùmeru Birdi 800192719 opuru 

scriri a s’indiritzu de posta eletrònica sgate@anci.it 


